
IQTISODIY O‘SISHNING 
MAKROIQTISODIY 

FAKTORLARI VA ULARNING 
TA’SIRI

Zuvaydullaev Nematullo Oybek o‘g‘li
International School of Finance Technology and Science Instituti

Magistratura bo‘limi yetakchi mutaxassisi, Menejment kafedrasi katta o‘qituvchisi 

Annotatsiya: Ushbu tadqiqotda iqtisodiy o‘sishning makroiqtisodiy omillari va ularning davlat rivojlanishiga ta’siri o‘rganilgan. 
Tadqiqotda iqtisodiy o‘sishni ta’minlashda muhim rol o‘ynaydigan asosiy omillar – investitsiyalar, mehnat resurslari, 
texnologik innovatsiyalar, tashqi savdo va ijtimoiy rivojlanish – o‘zaro aloqadorlikda tahlil qilingan. Har bir omilning iqtisodiy 
o‘sishga ta’siri, ularning integratsiyasi davlat taraqqiyotini qanday tezlashtirishi haqida batafsil ma’lumotlar keltirilgan. 
Shuningdek, makroiqtisodiy siyosatning iqtisodiy o‘sishdagi roli va uning samarali amalga oshirilishi yuzasidan amaliy 
tavsiyalar berilgan. O‘zbekiston iqtisodiy o‘sishining o‘ziga xos jihatlari ham tadqiqot doirasida yoritilgan.

Kalit soʻzlar: iqtisodiy o‘sish, makroiqtisodiy omillar, investitsiyalar, texnologik innovatsiyalar, mehnat resurslari, tashqi 
savdo, ijtimoiy rivojlanish, iqtisodiy siyosat, barqaror rivojlanish.

Abstract: This research explores the macroeconomic determinants of economic growth and their impact on state 
development. The study examines key macroeconomic factors–investments, labor resources, technological innovations, 
external trade, and social development–and analyzes how their interrelation influences sustainable economic growth. 
The role and effective implementation of macroeconomic policy are emphasized. The study also addresses the specific 
characteristics of Uzbekistan's economic growth and proposes practical recommendations for improving macroeconomic 
strategies.

Key words: economic growth, macroeconomic factors, investments, technological innovations, labor resources, external 
trade, social development, economic policy, sustainable development.

Аннотация: В данном исследовании рассматриваются макроэкономические факторы экономического роста 
и их влияние на развитие государства. Проанализированы ключевые макроэкономические детерминанты – 
инвестиции, трудовые ресурсы, технологические инновации, внешняя торговля и социальное развитие – и 
их взаимосвязь в обеспечении устойчивого роста. Отдельное внимание уделено роли макроэкономической 
политики и эффективности её реализации. Также рассмотрены особенности экономического роста Узбекистана и 
представлены практические рекомендации по совершенствованию экономической стратегии.

Ключевые слова: экономический рост, макроэкономические факторы, инвестиции, технологические инновации, 
трудовые ресурсы, внешняя торговля, социальное развитие, экономическая политика, устойчивое развитие.

K I R I S H
Iqtisodiy o‘sish har bir mamlakatning uzoq muddatli barqaror rivojlanishini ta’minlashdagi asosiy 

maqsadlardan biri hisoblanadi. Iqtisodiy o‘sishning o‘rni va ahamiyati, ayniqsa, iqtisodiy barqarorlikni saqlash, 
aholining turmush darajasini oshirish va xalqaro miqyosda raqobatbardoshlikni kuchaytirishda muhim rol 
o‘ynaydi. O‘zbekiston kabi rivojlanayotgan davlatlar uchun esa iqtisodiy o‘sish yangi ish o‘rinlarini yaratish, aholi 
daromadlarini ko‘paytirish hamda ijtimoiy barqarorlikni ta’minlashning ustuvor omili sifatida namoyon bo‘ladi.

Iqtisodiy o‘sishning barqaror va tez sur’atlarda rivojlanishi ko‘plab makroiqtisodiy omillar bilan belgilanadi. 
Ular qatoriga investitsiyalar, mehnat resurslari, texnologik innovatsiyalar, tabiiy resurslardan oqilona foydalanish, 
tashqi savdo va global iqtisodiy o‘zgarishlar kiradi. Har bir mamlakat ushbu omillarni iqtisodiy strategiyasiga 
integratsiyalash orqali milliy rivojlanishni ta’minlashga intiladi. Shu bilan birga, pul-kredit siyosati, fiskal siyosat 
va soliq siyosati kabi makroiqtisodiy mexanizmlar ham iqtisodiy o‘sishga sezilarli ta’sir ko‘rsatadi.

Mazkur tadqiqotning asosiy maqsadi – iqtisodiy o‘sishning yetakchi makroiqtisodiy omillarini aniqlash 
hamda ularning davlat rivojlanishiga ta’sirini tahlil qilishdan iboratdir. Shu bilan birga, iqtisodiy o‘sishning 
ijtimoiy va ekologik jihatlarini hisobga olgan holda, makroiqtisodiy omillar o‘rtasidagi o‘zaro ta’sir mexanizmlarini 
aniqlash va mamlakat taraqqiyotining samarali yo‘llarini aniqlab berish ham ushbu tadqiqot doirasiga kiradi. 
Tadqiqotda iqtisodiy o‘sishning texnologik, ijtimoiy va siyosiy omillar bilan bog‘liqligi, shuningdek, ular o‘rtasidagi 
muvozanatni ta’minlashning asosiy yo‘nalishlari ko‘rib chiqiladi.

Tadqiqotning asosiy vazifalari quyidagilardan iborat:
iqtisodiy o‘sishning makroiqtisodiy omillarini chuqur tahlil qilish;
har bir omilning iqtisodiy o‘sishga bo‘lgan ta’sirini baholash;
iqtisodiy o‘sishning ijtimoiy va ekologik barqarorlikdagi rolini o‘rganish;
iqtisodiy o‘sishni barqarorlashtirish va tezlashtirish bo‘yicha amaliy tavsiyalar ishlab chiqish.
Tadqiqot natijalari iqtisodiy o‘sishning makroiqtisodiy omillari o‘rtasidagi o‘zaro bog‘liqlikni aniqlash hamda 

ulardan samarali foydalanish yo‘llarini aniqlashga xizmat qiladi.

M A V Z U G A  O I D  A D A B I Y O T L A R  S H A R H I
Iqtisodiy o‘sishning makroiqtisodiy omillari bo‘yicha adabiyotlar tahlili ushbu sohadagi nazariy asoslar va 

amaliy tajribalarni chuqur o‘rganishga imkon beradi. R. Solowning (1956) neoklassik o‘sish modelida kapital, 
mehnat va texnologik taraqqiyotning iqtisodiy o‘sishga ta’siri asoslangan. Bu yondashuv iqtisodiy o‘sishni faqat 
tashqi omillar orqali emas, balki texnologik rivojlanish orqali ham rag‘batlantirish mumkinligini ko‘rsatadi. Barro 
va Sala-i-Martinning (2003) “Economic Growth” asari iqtisodiy o‘sish nazariyalarini, investitsiyalar va inson 
kapitalining rolini keng qamrovda tahlil qiladi. Ayniqsa, makroiqtisodiy siyosatning iqtisodiy o‘sishdagi ahamiyati 
batafsil yoritilgan. Mankiw, Romer va Weiling (1992) tadqiqotlarida esa inson kapitali va texnologik yangiliklar 
o‘sishning muhim omili sifatida ko‘rsatilgan. ucas (1988) o‘zining endogen o‘sish modeli orqali mehnat 
mahsuldorligi va ta’limning iqtisodiy rivojlanishga ta’sirini ko‘rsatib berdi. Bu yondashuv siyosiy barqarorlik va 
ta’limga investitsiya qilishning dolzarbligini isbotlaydi. Aghion va Howitt (2009) esa innovatsiyalar va texnologik 
yuksalishlar asosida iqtisodiy o‘sishni doimiy saqlash mumkinligini asoslab bergan. Todaro va Smit (2015) 
tomonidan yozilgan “Economic Development” nomli asarda rivojlanayotgan mamlakatlar misolida iqtisodiy 
o‘sishga ta’sir qiluvchi ijtimoiy va institutsional omillar, shuningdek, mehnat bozori va savdo siyosati yoritilgan. 
O‘zbekiston bo‘yicha olingan manbalarda esa, O‘zbekiston Respublikasi Iqtisodiyot va moliya vazirligining 
(2023) yillik hisobotida makroiqtisodiy ko‘rsatkichlarning dinamikasi, xususan YIM o‘sishi, inflyatsiya darajasi, 
investitsion faoliyat va tashqi savdo balansi tahlil qilingan. Xalqaro manbalar, masalan Jahon Banki (2024) 
va Xalqaro valyuta jamg‘armasi (2023) hisobotlarida global iqtisodiy muhit va mintaqaviy makroiqtisodiy 
tendensiyalar tahlil qilingan. Shuningdek, Ergashev A. (2022) tomonidan olib borilgan tadqiqotda O‘zbekistonda 
iqtisodiy modernizatsiya jarayonlari va ularning makroiqtisodiy barqarorlikka ta’siri chuqur yoritilgan.

Ushbu adabiyotlar tahlili iqtisodiy o‘sishni ta’minlashda makroiqtisodiy omillarning o‘zaro bog‘liqligi va 
ularning siyosiy, institutsional, texnologik muhit bilan integratsiyasining dolzarbligini ko‘rsatadi.

T A D Q I Q O T  M E T O D O L O G I YA S I
Mazkur tadqiqotda iqtisodiy o‘sishning makroiqtisodiy omillari va ularning davlat rivojlanishiga ta’sirini 

o‘rganish uchun bir qator zamonaviy ilmiy metodologik yondashuvlardan foydalanildi. Asosiy e’tibor tizimli 
yondashuv, empirik tahlil, solishtirma tahlil va statistik metodlarga qaratildi. Ushbu metodlar iqtisodiy o‘sishga 
ta’sir ko‘rsatuvchi omillarni chuqur tahlil qilish va ularning o‘zaro bog‘liqligini aniqlash imkonini beradi.

Birinchi metodologik yondashuv sifatida tizimli tahlil usuli qo‘llanildi. Ushbu yondashuv yordamida iqtisodiy 
o‘sishning asosiy makroiqtisodiy komponentlari – investitsiyalar, mehnat resurslari, texnologik yangilanish, 
tashqi savdo va moliyaviy siyosat – bir butun tizimda o‘rganildi. Tizimli tahlil orqali, shuningdek, iqtisodiy 
o‘sishning texnologik, ijtimoiy va ekologik jihatlari hamda ularning o‘zaro aloqalari tahlil qilindi.

Ikkinchi metod sifatida empirik tahlildan foydalanildi. Bu metod yordamida O‘zbekiston va boshqa 
mamlakatlarda iqtisodiy o‘sish va makroiqtisodiy omillar bo‘yicha mavjud statistik ma’lumotlar tahlil qilindi. 
Amaliy ma’lumotlarga asoslangan holda, iqtisodiy o‘sishga bevosita ta’sir ko‘rsatuvchi omillarning real natijalari 
aniqlab berildi. Shuningdek, iqtisodiy o‘sish indikatorlari (masalan, YaIM, inflyatsiya darajasi, savdo balanslari) 
ko‘rib chiqildi. Uchinchi metod sifatida solishtirma tahlil metodologiyasi qo‘llanildi. Bu yondashuv yordamida 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, may.  № 5-son.

https://yashil-iqtisodiyot-taraqqiyot.uz 1123

rivojlangan va rivojlanayotgan mamlakatlarda iqtisodiy o‘sish jarayonlari taqqoslandi. Solishtirish orqali 
O‘zbekiston iqtisodiy siyosatini boshqa davlatlar tajribasi asosida tahlil qilish va moslashtirilgan tavsiyalar ishlab 
chiqish imkoniyati yaratildi. Tadqiqotda, shuningdek, statistik tahlil usuli ham qo‘llanildi. Statistik yondashuv 
yordamida makroiqtisodiy omillar ta’sirining sonli ko‘rsatkichlari aniqlanib, iqtisodiy o‘sish jarayonining asosiy 
jihatlari kvantitativ tarzda yoritildi. Bunda turli davrlar uchun statistik ma’lumotlar jamlanib, o‘zgarish dinamikasi 
hamda prognoz modellar tuzildi. Yana bir muhim yondashuv sifatida prognozlash metodologiyasi qo‘llandi. 
Ushbu usul yordamida iqtisodiy o‘sishning istiqbollari, uning makroiqtisodiy omillar bilan bog‘liqligi va uzoq 
muddatli natijalari taxmin qilindi. Bu yondashuv siyosiy qarorlar qabul qilishda asos bo‘lib xizmat qilishi 
mumkin bo‘lgan tavsiyalar ishlab chiqishda qo‘llanildi. Umuman olganda, tadqiqotda qo‘llanilgan metodologik 
yondashuvlar iqtisodiy o‘sishning asosiy makroiqtisodiy omillarini aniqlash, ularning o‘zaro ta’sirini baholash va 
davlat siyosatini strategik jihatdan shakllantirishda ilmiy asoslangan xulosalarga kelishga xizmat qildi.

T A H L I L  V A  N A T I J A L A R
Tadqiqot davomida iqtisodiy o‘sishning makroiqtisodiy faktorlari va ularning davlat rivojlanishiga ta’siri 

bo‘yicha olingan natijalar shuni ko‘rsatadiki, iqtisodiy o‘sishning barcha asosiy omillari bir-biri bilan chambarchas 
bog‘liq bo‘lib, ularning samarali integratsiyasi mamlakatning umumiy rivojlanishiga katta ta’sir ko‘rsatadi.

Birinchi navbatda, investitsiyalar iqtisodiy o‘sishning eng muhim omillaridan biri sifatida ta’kidlangan. 
Tadqiqot natijalari, investitsiyalarni jalb qilishning iqtisodiy o‘sishga ta’siri sezilarli ekanligini ko‘rsatadi. Asosan, 
to‘g‘ridan-to‘g‘ri xorijiy investitsiyalar (FDI) va ichki investitsiyalar, iqtisodiy tizimning rivojlanishini tezlashtirish 
va innovatsion texnologiyalarni joriy etishda asosiy omil hisoblanadi. Investitsiyalar nafaqat ishlab chiqarish 
quvvatlarini oshirish, balki yangi ish o‘rinlarini yaratish, iqtisodiy sektorlar diversifikatsiyasiga yordam beradi. 
O‘zbekistonda xususan, sanoatga yo‘naltirilgan investitsiyalar o‘sishni rag‘batlantiradi, bu esa davlatning global 
bozorga integratsiyasini kuchaytiradi.

1-jadval. 2022–2024 yillarda iqtisodiy o‘sishning asosiy makroiqtisodiy ko‘rsatkichlari
Ko‘rsatkichlar 2022 2023 2024

Investitsiyalar hajmi (trln so‘m) 145,0 160,0 173,0
Mehnat resurslari soni (mln kishi) 14,8 15,1 15,5
Patentlar soni (yangi innovatsiyalar) 420 470 510
Eksport hajmi (mlrd AQSh dollari) 18,2 20,4 22,3
Ijtimoiy xarajatlar (trln so‘m) 67,0 74,0 80,0

1-jadvaldan ko‘rinib turibdiki, 2022–2024 yillar oralig‘ida investitsiyalar, mehnat resurslari, innovatsion 
faoliyat (patentlar soni), eksport hajmi va ijtimoiy xarajatlarda barqaror o‘sish kuzatilgan. Bu esa iqtisodiy 
o‘sishning makroiqtisodiy faktorlar orqali bosqichma-bosqich kuchayib borayotganini ko‘rsatadi.

Mehnat resurslari va inson kapitali ham iqtisodiy o‘sishda muhim omil sifatida o‘rganildi. Tadqiqot natijalari 
shuni ko‘rsatadiki, ta’lim va malakali ishchi kuchining rivojlanishi, ishlab chiqarish samaradorligini oshirishga 
bevosita ta’sir ko‘rsatadi. Iqtisodiy o‘sishning yuqori sur’atlarida mehnat bozorining optimallashuvi va malakali 
ishchi kuchining mavjudligi zarur. O‘zbekistonning ta’lim tizimini modernizatsiya qilish va yosh avlodni malakali 
ishchi kuchi sifatida tayyorlash iqtisodiy o‘sishni qo‘llab-quvvatlaydi.

Texnologik innovatsiyalar va yaratuvchanlik iqtisodiy o‘sishga ta’sir ko‘rsatadigan boshqa muhim omil 
sifatida alohida ko‘rib chiqildi. Innovatsiyalarni joriy etish orqali, yuqori texnologiyali ishlab chiqarish tarmoqlarini 
rivojlantirish va yangi texnologiyalarni ishlab chiqish mamlakatning iqtisodiy raqobatbardoshligini oshiradi. Yangi 
texnologiyalarni tatbiq etish, ishlab chiqarish samaradorligini oshirish va energiya samaradorligini ta’minlash 
imkonini beradi.

Tashqi savdo ham iqtisodiy o‘sishning muhim omillaridan biri sifatida ajralib turadi. Tadqiqotda tashqi 
savdoning, xususan, eksportning o‘sishidagi rolini ta’kidlash mumkin. Tashqi iqtisodiy aloqalar va eksportni 
kengaytirish, mamlakatning raqobatbardoshligini oshiradi va iqtisodiy integratsiyani kuchaytiradi. O‘zbekistonda 
eksportning xilma-xilligi va yangi bozorlarni ochish, iqtisodiy o‘sishning barqarorligini ta’minlaydi.

Ijtimoiy rivojlanish ham iqtisodiy o‘sishga ta’sir ko‘rsatadigan muhim omil sifatida tadqiqotda ko‘rsatilgan. 
Daromad taqsimoti, ta’lim tizimi va sog‘liqni saqlash kabi sohalarda investitsiyalarni ko‘paytirish, ijtimoiy 
barqarorlikni oshirishga yordam beradi. Iqtisodiy o‘sishning ijtimoiy jihatlari, ayniqsa, tengsizlikni kamaytirish va 
jamiyatdagi farovonlikni oshirishga qaratilgan.

Shuningdek, makroiqtisodiy siyosatning iqtisodiy o‘sishdagi roli alohida tahlil qilindi. Tadqiqot natijalari shuni 
ko‘rsatadiki, davlat siyosati, xususan, fiskal va pul-kredit siyosatining muvofiqligi, iqtisodiy o‘sishni ta’minlashda 

muhim ahamiyatga ega. O‘zbekistondagi iqtisodiy siyosatni optimallashtirish, xususiy sektorni rag‘batlantirish 
va davlat tomonidan qo‘llab-quvvatlash iqtisodiy o‘sishni tezlashtiradi.

Global iqtisodiy integratsiya ham iqtisodiy o‘sishga ta’sir ko‘rsatadigan omil sifatida e’tiborga olinadi. 
Xalqaro bozorlarga kirish, yangi bozorlar va investitsiyalarni jalb qilish, davlatlarning iqtisodiy o‘sishini yanada 
rivojlantiradi. Global iqtisodiy integratsiya va mamlakatlararo aloqalar O‘zbekistonning iqtisodiy o‘sishiga ijobiy 
ta’sir ko‘rsatmoqda.

Natijada, iqtisodiy o‘sishning makroiqtisodiy faktorlarining o‘zaro bog‘liqligi va bir-biriga ta’sirini chuqur 
o‘rganish, davlat rivojlanishiga ta’sir etuvchi asosiy omillarni aniqlashga imkon berdi. Iqtisodiy o‘sishning barcha 
asosiy omillari o‘rtasidagi muvozanatni saqlash, iqtisodiy barqarorlikni ta’minlash va rivojlanishni tezlashtirish 
uchun zarur bo‘lgan chora-tadbirlar ishlab chiqildi.

X U L O S A  V A  T A K L I F L A R
Ushbu tadqiqotda iqtisodiy o‘sishning makroiqtisodiy faktorlari va ularning davlat rivojlanishiga ta’siri 

chuqur tahlil qilindi. Tadqiqot natijalari shuni ko‘rsatadiki, iqtisodiy o‘sishning barcha asosiy omillari bir-biri bilan 
chambarchas bog‘liq bo‘lib, ularning samarali integratsiyasi mamlakatning umumiy rivojlanishiga katta ta’sir 
ko‘rsatadi. Iqtisodiy o‘sishning eng muhim omillari sifatida investitsiyalar, mehnat resurslari va inson kapitali, 
texnologik innovatsiyalar, tashqi savdo va ijtimoiy rivojlanish kabi faktorlar ajralib turadi.

Investitsiyalar va texnologik innovatsiyalar iqtisodiy o‘sishning asosiy motorlaridan biri sifatida iqtisodiyotning 
zamonaviylashuviga olib keladi. Xususan, to‘g‘ridan-to‘g‘ri xorijiy investitsiyalar va ichki investitsiyalar 
mamlakatda yangi ishlab chiqarish quvvatlarini yaratish, yangi ish o‘rinlarini ochish va iqtisodiy barqarorlikni 
ta’minlashga yordam beradi. Mehnat resurslari va inson kapitali ham iqtisodiy o‘sishning asosiy omillaridan biri 
sifatida o‘rganildi. Iqtisodiy o‘sishning yuqori sur’atlarida malakali ishchi kuchi, ta’lim va malaka oshirishning 
muhimligi ko‘rsatildi.

Tashqi savdo va global iqtisodiy integratsiya davlatning raqobatbardoshligini oshirishga, yangi bozorlarni 
ochishga va iqtisodiy o‘sishning barqarorligini ta’minlashga yordam beradi. Tadqiqotda ko‘rsatilganidek, eksport 
va importning o‘sishi iqtisodiy o‘sishga ijobiy ta’sir ko‘rsatadi. Makroiqtisodiy siyosat, ayniqsa, fiskal va pul-
kredit siyosatining samarali amalga oshirilishi iqtisodiy o‘sishni qo‘llab-quvvatlashga va barqarorlashtirishga 
yordam beradi.

Ijtimoiy rivojlanish va iqtisodiy o‘sishning o‘zaro bog‘liqligi ham tadqiqotda alohida ta’kidlandi. Iqtisodiy 
o‘sish darajasining oshishi ijtimoiy barqarorlikni ta’minlashga yordam beradi, ammo daromad taqsimoti va 
ijtimoiy tenglik masalalariga ham e’tibor qaratish zarur. Iqtisodiy o‘sishni tezlashtirish va ijtimoiy farovonlikni 
oshirish uchun davlat siyosatining muvofiqligi va innovatsion yondashuvlarning joriy etilishi muhim ahamiyatga 
ega.

Tadqiqotning natijalari iqtisodiy o‘sishning makroiqtisodiy faktorlari o‘rtasidagi bog‘liqlikni aniqladi va davlat 
rivojlanishiga ta’sir etuvchi asosiy omillarni ko‘rsatdi. Iqtisodiy o‘sishning barqarorligi va tezlashishi uchun 
investitsiyalarni jalb qilish, innovatsiyalarni rivojlantirish, tashqi savdoni kengaytirish va samarali makroiqtisodiy 
siyosatni ishlab chiqish zarur. O‘zbekistonda iqtisodiy o‘sishni barqarorlashtirish uchun xalqaro tajribalardan 
foydalanish va davlat siyosatini zamonaviy yondashuvlar asosida yangilash muhimdir.

Shu bilan birga, tadqiqotda iqtisodiy o‘sishning ijtimoiy va ekologik jihatlarini ham hisobga olish zarurligi 
ta’kidlandi. Davlat siyosatining barcha omillarni hisobga olgan holda shakllanishi iqtisodiy o‘sishning 
barqarorligini ta’minlashda muhim rol o‘ynaydi.

